
தொலைவிலுள்ள ஒரு வில்லையின் திறன் 1/0.5 = 2
டயாப்டர்கள். குவிக்கும் வில்லையின் மதிப்பு + விரிக்கும்
வில்லையின் மதிப்பு. இத்திறன் ஒரு மீட்டருக்கு இத்தனை ரேடியன் என்று கூறப்பெறும்.

111. ஒளிச்சிதறல் (பிரிகை) என்றால் என்ன?


	கலப்பு அலை நீளமுள்ள ஓர் ஒளிக்கதிரை அதன் பகுதிகளாகப் பிரித்தல்.


112. நிறப்பிரிகை என்றால் என்ன?


	ஒளிக்கதிர் முப்பட்டகத்தின் வழியாகச் செல்லும் பொழுது, அதன் பகுதிகளாகப் பிரியும். இதற்கு நிறப் பிரிகை என்று பெயர்.


113. நிறமாலை என்றால் என்ன?


	நிறப்பிரிகையினால் கிடைக்கும் முழு நிறத்தொகுதி.


114. நியூட்டன் வட்டு என்றால் என்ன?


	இதில் முதன்மை நிறங்கள் வரையப்பட்டிருக்கும். இதை ஒரு மின்னுந்தி இயக்கும். இப்பொழுது அது வெள்ளையாகத் தெரியும். இதிலிருந்து வெண்ணொளியில் ஏழு நிறங்கள் இருப்பது தெரிய வருகிறது.


115. நியூட்டன் என்றால் என்ன?


	எம்.கே.எஸ். முறையில் விசையின் சார்பலகு. மதிப்பு மாறாதது.


116. நியூட்டன் வளையங்கள் என்றால் என்ன?


	பிரதிபலிக்கும் பரப்பில் அதிக அளவு ஆரங் கொண்ட வில்லையை வைத்து மேலிருந்து ஒற்றை நிற ஒளியில் ஒளி பெறச் செய்து உண்டாக்கப்படும் குறுக்கீட்டுக் கோலங்கள். இதை மேலிருந்து நுண்ணோக்கியால் பார்க்கத் தொடுபுள்ளிக்குப் பொது மையமாக ஒளிர்வான வளையங்களும் கறுப்பு வளையங்களும் மையத்தில் கறுப்புப் புள்ளியும் தெரியும்.


117. குறுக்கீடு என்றால் என்ன?


	ஒரே பகுதியில் ஒரே அலைகள் செல்லும்பொழுது ஏற்படும் விளைவு. ஒவ்வொரு புள்ளியிலும் வீச்சு என்பது ஒவ்வொரு அலை வீச்சின் கூட்டுத் தொகை ஆகும்.

